
 

 

ᐃᓕᓐᓂᐊᕕᒻᒥ ᐊᔪᐃᓐᓇᓂᐅᑉ ᐅᓪᓗᖏᑦ 2021 

ᑐᓴᕋᑦᓭᑦ 
 

ᓄᓇᕕᒃ, ᔭᓄᐊᕆ 01-28, 2021 – ᐊᕐᕌᒎᓚᐅᕐᑐᒥ, ᓄᓇᕕᒻᒥᐅᑦ ᓱᕐᖁᐃᑐᒥᒃ ᓴᐱᓕᔪᐃᑦᑑᓂᕐᒥᓂᒃ 

ᓲᖑᔫᓂᕐᒥᓂᓪᓗ ᓄᐃᑕᑎᑦᓯᓚᐅᕐᑐᑦ. ᐊᖓᔪᕐᖄᕆᔭᐅᔪᑦ, ᐃᓕᓐᓂᐊᑎᑦᓯᔩᑦ, ᐅᐃᒪᓇᕐᑐᓕᕆᔩᑦ ᐊᒻᒪᓗ 

ᐊᒥᓱᑦ ᐊᓯᖏᑦ ᓂᑯᕐᕋᖃᑎᒌᓚᐅᕐᑐᑦ ᑲᑐᑦᔨᓱᑎᒃ ᐊᑦᔨᐅᖏᑦᑐᓂᒃ ᐊᑑᑎᔪᓂᒃ ᑲᒪᑦᓱᑎᒃ. 

ᑫᓪᓗᑐᐃᖏᓐᓇᕆᐊᖃᓲᖑᒐᓗᐊᕐᑐᒍᑦ ᒫᓐᓇ ᕆᐊᖃᓗᐊᖕᖑᐊᓕᕐᒥᔪᒍᑦ ᓴᐳᑦᔨᓗᒋᓪᓗ 

ᐃᓕᓐᓂᐊᑎᖁᑎᕗᑦ ᑲᔪᓯᖁᓗᒋᑦ ᐊᔪᐃᓐᓇᒪᕆᓪᓗᑎᒃ ᐱᔭᖃᕋᓱᐊᕐᓂᒥᒃ ᐃᓕᓐᓂᐊᓂᕐᒥᓂ. ᑌᒣᑦᑎᓗᒍ, 

ᐃᓱᒪ, ᐱᓇᓱᐊᖃᑎᖃᕐᓱᓂ ᐱᓇᓱᐊᖃᑎᒥᓂᒃ, ᐅᐱᒍᓱᑦᓱᓂ ᐱᒋᐊᕐᑎᓯᔪᖅ ᐱᖓᓲᔪᕐᑑᒍᑎᖓᓂᒃ 

ᐃᓕᓐᓂᐊᕕᒻᒥ ᐊᔪᐃᓐᓇᓂᐅᑉ ᐅᓪᓗᖏᓐᓂᒃ (SPD 2021), ᐊᑑᑎᓚᖓᔪᒥᒃ ᓄᓇᕕᓕᒫᒥ ᕕᕈᐊᕆ 15-ᒥᑦ 

19-ᒧᑦ, 2021-ᒥ. ᑕᒃᑲᓂ ᐊᕐᕌᒍᒥ, ᐊᔪᐃᓐᓇᑎᑦᓯᒐᓱᐊᕐᓂᐅᑉ ᑐᖕᖓᕕᖓ “ᐃᓕᓐᓂᐊᓂᖅ ᐊᕐᕕᑕᕐᓂᕋ. 

ᓴᐳᑦᔨᓃᑦ ᖃᐅᒪᑎᑦᓯᔪᖅ ᐊᕐᖁᑎᒐᓂᒃ.” 

ᐃᓕᓐᓂᐊᕕᒻᒥ ᐊᔪᐃᓐᓇᓂᐅᑉ ᐅᓪᓗᖏᑦ ᑯᐯᒃᓕᒫᒥ ᐊᔪᐃᓐᓇᑎᑦᓯᒐᓱᐊᕈᑎ ᑐᕌᒐᖃᕐᓱᓂ ᑫᓪᓗᑐᐃᓂᕐᒥᒃ 

ᐊᖓᔪᕐᖄᕆᔭᐅᔪᓂᒃ, ᑎᒥᐅᔪᓂᒃ ᐊᒻᒪᓗ ᓄᓇᓕᓐᓂᒃ ᐃᓚᐅᓂᕐᒧᑦ ᑲᑐᑦᔨᓗᑎᒃ ᓄᐃᑕᑎᑦᓯᓂᕐᒥᒃ 

ᓴᐳᑦᔨᓂᕐᒥᓂᒃ ᐃᓕᓐᓂᐊᓂᕐᒥ ᐱᔭᖃᕋᓱᐊᕐᓂᒥᒃ. ᐃᓕᓐᓂᐊᑏᑦ ᐃᓕᑦᓯᓲᑦ ᑕᑯᓐᓇᓱᑎᒃ, ᑌᒣᒻᒪᑦ 

ᐱᔭᖃᕈᒪᓕᕐᑎᓚᐅᕐᓚᕗᑦ ᐱᓂᐊᕐᓂᕗᓐᓂᒃ ᑕᑯᓐᓇᓗᑎᒃ, ᐊᖏᔫᑉᐸᑦ ᒥᑭᔫᒐᓗᐊᕐᐸᓘᓐᓃᑦ  

ᓄᓇᕕᒻᒧᑦ, ᑖᓐᓇ ᐊᕐᕌᒍᑕᒫᑦ ᐊᑑᑎᓲᖅ ᐃᓗᓕᖃᓚᖓᔪᖅ ᐊᒥᓱᒐᓚᓐᓂᒃ ᐊᓕᐊᓇᕐᑐᓂᒃ ᑲᑎᕐᓱᓯᒪᔪᓂᒃ 

ᐊᖏᓂᕐᐹᒥᒃ ᓱᕐᕃᖁᑦᓱᒋᑦ. ᐆᑦᑑᑎᒋᓗᒋᑦ: 
 

• ᐃᓱᒪ ᐊᓪᓛᑖᕐᕕᑯᑦ ᐊᐅᓪᓚᑎᑦᓯᓚᖓᔪᖅ ᓄᓇᕕᒻᒥᐅᓄᑦ ᓴᓇᒻᒪᓕᐅᕐᑕᐅᒪᔪᒥᒃ ᑕᕐᓴᒥᒃ ᓂᐱᑎᒐᕐᒥᒃ. 

ᑖᓐᓇ ᓂᐱᑎᒐᖅ ᐃᓕᑐᐃᓐᓇᕆᐊᓕᒃ ᒪᓂᕋᑦᑐᓄᑦ ᐊᒻᒪᓗ ᐲᕐᑕᐅᒍᓐᓇᓱᓂ ᖃᖓᑐᐃᓐᓇᖅ. ᑖᑦᓱᒥᖓ 

ᐱᕕᑦᓴᒥᒃ ᐊᑐᑦᓯᐊᖁᔨᕗᒍᑦ ᓴᐳᑦᔨᓂᑦᓯᓂᒃ ᐅᕕᒃᑲᓂᒃ ᓄᐃᑕᑎᑦᓯᓯᐊᕐᓗᓯ ᓄᓇᓕᑦᑎᒍᑦ ᑖᑦᓱᒥᖓ 

ᓄᐃᑕᑎᑦᓯᓂᒃᑯᑦ ᐅᐱᒍᓱᓪᓗᓯ. 

• ᓄᓇᕕᒻᒥ ᐃᓕᓐᓂᐊᕕᓕᒫᑦ ᐱᑖᓛᕐᑐᑦ SPD 2021 ᖃᐅᔨᔭᐅᒐᓱᐊᕈᑎᖏᓐᓂᒃ ᓱᓇᒐᓚᓐᓂᒃ 

ᐆᑦᑑᑏᒋᓗᒋᑦ ᐲᔭᓲᑦ ᑐᓐᓂᖑᐊᑦ, ᓂᐅᕐᖃᕇᒃᑯᑏᑦ, ᓇᓭᑦ ᐊᒻᒪᓗ ᐊᓪᓚᕕᑦᓭᑦ 

ᐁᑦᑐᑑᑎᐅᓚᖓᑎᓪᓗᒋᑦ ᐱᓇᓱᑦᑎᓄᑦ ᐃᓕᓐᓂᐊᑎᓄᓪᓗ ᐅᑭᐅᖏᑦ ᒪᓕᓪᓗᒋᑦ.  

• ᑲᕙᒫᐲᑦ ᐊᑐᐃᓐᓇᖃᓚᖓᔪᑦ ᐃᓱᒪᐅᑉ ᑮᓇᐅᔭᖃᕐᑎᓯᒍᑎᖏᓐᓂᒃ ᓄᓇᓕᒻᒥ ᐊᑑᑎᑎᑦᓯᓗᑎᒃ 

ᓇᓪᓕᐅᓂᕐᓯᐅᓂᕐᒥᒃ ᐱᔭᖃᑦᓯᐊᓂᖏᓐᓂᒃ ᐊᒻᒪᓗ ᐊᔪᐃᓐᓇᓂᖏᓐᓂᒃ ᓄᓇᓕᒻᒥᐅᑦ. 

• ᐃᓱᒪᐅᑉ ᖃᕆᑕᐅᔭᒃᑯᑦ ᐃᓅᖃᑎᒌᕝᕕᖏᑦ ᓱᖃᑦᓯᑎᑦᓯᖃᑦᑕᓚᖓᒻᒥᔪᑦ ᐃᓚᓕᓐᓂᒃ 

ᐆᑦᑐᕋᕐᑎᓯᓂᕐᓂᒃ ᖃᐅᔨᒍᒥᓇᕐᑐᓂᒃ ᐃᓗᓕᓕᓐᓂᒃ ᐊᒻᒪᓗ ᐊᓕᐊᓇᕐᑐᓂᒃ ᓵᓚᖃᐅᑎᑕᖃᕐᓱᑎᒃ. 

ᐃᓘᓐᓇᖏᓐᓄᑦ ᐃᓚᐅᒐᓱᒋᑦ like-ᓗᒍ Facebook-ᕗᑦ! 
 

ᐃᓱᒪᐅᑉ ᒥᑦᓵᓄᑦ 

 

ᐃᓱᒪᐅᑉ ᐱᔭᕆᒐᓱᑦᑕᖓ ᓴᓇᓂᖅ ᓄᓇᕕᓕᒫᒨᓕᖓᔪᒥᒃ ᐱᓇᓱᐊᖃᑎᒌᓐᓂᒥᒃ 

ᓱᕐᕃᔪᒥᒃ ᐊᒻᒪᓗ ᐱᐅᓯᒋᐊᕆᓗᓂ ᐱᓂᐊᕐᓂᓂᒃ ᐃᓕᓐᓂᐊᓂᕐᒥ 

ᐃᓕᓐᓂᐊᑐᓕᒫᑦ ᐊᔪᐃᓐᓇᖁᓗᒋᑦ ᐱᔭᕇᕋᓱᐊᕐᓗᑎᒃ ᐃᓕᓐᓂᐊᕕᒻᒥ. ᐃᓱᒪ 

ᐊᑐᐃᓐᓇᓕᒃ ᐃᓕᓐᓂᐊᕈᑎᓂᒃ ᐊᒻᒪᓗ ᑮᓇᐅᔭᖃᕐᓱᓂ ᐱᓇᓱᐊᕐᓂᓄᑦ 

ᑐᕌᒐᓕᓐᓄᑦ ᓴᐳᑦᔨᓂᕐᒥᒃ ᐃᓕᓐᓂᐊᕕᒻᒥ ᐊᔪᐃᓐᓇᓂᕐᒥᒃ ᓄᓇᕕᒻᒥ. 

ᐊᕐᕌᒍᑕᒫᑦ, ᐃᓱᒪ ᐊᑑᑎᑎᑦᓯᓲᖅ ᐃᓕᓐᓂᐊᕕᒻᒥ ᐊᔪᐃᓐᓇᓂᐅᑉ 

ᐅᓪᓗᖏᓐᓂᒃ ᓄᓇᕕᒻᒥ ᓴᐳᑦᔭᐅᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ. 

ᖃᐅᔨᒋᐊᑦᓯᐊᕈᒪᒍᑦᓯ:   

ᓯᑎᐊᕙᓂ ᔮᒃ  

ᑐᓴᐅᒪᑎᑦᓯᔨ   

ᑲᔪᓯᑎᑕᐅᒍᓐᓇᓂᐊᕐᑐᓂᒃ ᐱᓇᓱᒐᖃᕐᑎᓯᓂᕐᒧᑦ ᐱᑦᔪᔨᕕᒃ  

ᑲᑎᕕᒃ ᓄᓇᓕᓕᒫᑦ ᑲᕙᒪᖓ  

ᐊᓪᓚᑖᕐᕕᒥ ᐃᑦᓯᕕᖓ 9, ᑰᑦᔪᐊᖅ, ᑯᐯᒃ, J0M 1C0 

ᐅᖄᓚᐅᑎᖓ: (819) 964-2961 ᓃᓂᕐᓗᒍ 2350/ sjacques@krg.ca 

ᐃᓕᓐᓂᐊᓂᖅ 
ᐊᕐᕕᑕᕐᓂᕋ. 

ᓴᐳᑦᔨᓃᑦ ᖃᐅᒪᑎᑦᓯᔪᖅ 
ᐊᕐᖁᑎᒐᓂᒃ. 


